
Në bazë të nenit 36, 103 paragrafi 2 të Ligjit për kulturë ("Fl. zyr. MZ", nr. 49/08 dhe 38/12), 

nenit 38 të Ligjit për vetëqeverisjen lokale ("Fl. zyr. MZ", nr. 2/18, 34/19 dhe 38/20) dhe 

nenit 58 të Statutit të Komunës së Ulqinit ("Fl. zyr. MZ – dispozitat e Komunës", nr. 

48/2019), Kuvendi i Komunës së Ulqinit në mbledhjen e mbajtur, më  28.12.2022 , miratoi 

 

Vendimin për riorganizimin e Ndërmarrjes Publike „Qendra për Kulturë“ – Ulqin, në 
Institucionin Publik „Qendra për kulturë“ – Ulqin 

 

I  DISPOZITAT THEMELORE 

Neni 1 

Me këtë Vendim, Ndërmarrja Publike “Qendra për Kulturë – Ulqin“, e organizuar me Vendimin 

për organizim nr. 01-153/92-7 të datës 11.02.1992, riorganizohet si Institucioni Publik „Qendra 

për Kulturë – Ulqin“ që kryen punë me interes publik, sipas mënyrës dhe sipas  kushteve të 

përcaktuara me ligj, me këtë Vendim dhe me Statut. 

Themelues i Institucionit Publik “Qendra për Kulturë – Ulqin“ është Kuvendi i Komunës së 

Ulqinit, me të gjitha të drejtat dhe detyrat (në tekstin e mëtejmë: Themeluesi). 

 

Neni 2 

Kuvendi i Komunës së Ulqinit i ka të gjitha të drejtat dhe detyrat e themeluesit të Institucionit 

Publik “Qendra për Kulturë – Ulqin“ (në tekstin e mëtejmë: Themeluesi). 

 

II  EMRI DHE SELIA 

Neni 3 

Institucioni publik kryen veprimtarinë e vet me emrin: Institucioni Publik “Qendra për Kulturë – 
Ulqin“ (në tekstin e mëtejmë: Qendra për Kulturë) 

Selia e Institucionit është në Ulqin, Bulevardi „Gjergj Kastrioti Skenderbeu“ p. nr. 

Adresa e emailit: kultura.ul@gmail.com  

 

Neni 4 

Institucioni ka statusin e personit juridik. 

Institucioni fiton statusin e personit juridik me emër të ri në ditën e regjistrimit të ndryshimit në 

Regjistrin Qendror të Subjekteve Ekonomike të Malit të Zi. 

 

Neni 5 

Të gjitha shprehjet e përdorura në këtë vendim për personat fizik në gjininë mashkullore 

nënkuptojnë të njëjtat shprehje për persona fizik në gjininë femërore. 

III  VEPRIMTARIA 

Neni 6 

Veprimtaritë e Institucionit janë: 

1. Prodhimi, organizimi dhe realizimi i programeve nga të gjitha fushat e krijimtarisë 

kulturore dhe artistike (veprimtaritë teatrore, letrare, muzikore dhe skenike, filmike dhe 

veprimtari të tjera audiovizive, arte pamore); 

2. Veprimtaria botuese (botimi i librave, literaturës profesionale dhe botimeve në fushën 

e kulturës); 

3. organizimi i manifestimeve dhe festivaleve kulturore e artistike; 

4. zhvillimi i krijimtarisë amatore kulturoro-artistike; 

5. veprimtaria bibliotekare; 

6. veprimtaria muzeale; 

7. veprimtaria e galerisë dhe 

8. veprimtaria e estradës. 

Institucioni mund të kryejë edhe veprimtari të tjera të rëndësishme për realizimin e 

veprimtarive nga paragrafi 1 i këtij neni, me pëlqimin e themeluesit. 

 

Neni 7 

Ndryshimi i emrit, selisë dhe veprimtarisë së Institucionit bëhet përmes aktit të themelimit. 

 

IV  ORGANET E QENDRËS 

Neni 8 

Organet drejtuese dhe udhëheqëse të Institucionit janë: 

Këshilli dhe Drejtori. 

 

Neni 9 

Institucioni drejtohet nga Këshilli. 

Këshilli i Institucionit ka Kryetarin dhe katër anëtarë, njëri prej të cilëve është përfaqësues nga 

radhët e punonjësve të Institucionit. 

Si anëtarë të Këshillit, me përjashtim të përfaqësesit nga radhët e punonjësve, emërohen krijues 

ose ekspertë të fushave të rëndësishme për zhvillimin e kulturës. 

Këshillin e Qendrës e emëron dhe shkarkon Themeluesi. 

Mandati i kryetarit dhe anëtarëve të Këshillit zgjat katër vjet. 



Neni 10 

Institucioni udhëhiqet nga drejtori. 

Neni 11 

Drejtori zgjidhet dhe shkarkohet nga Këshilli. 

Drejtori zgjidhet në bazë të konkursit publik për një periudhë katërvjeçare. 

Kushtet dhe procedura për zgjedhjen e Drejtorit të Institucionit përcaktohen në përputhje me 

ligjin dhe Statutin e Institucionit. 

Pëlqimin për Vendimin për emërimin dhe shkarkimin e drejtorit të Institucionit e jep themeluesi. 

 

V  THEMELUESI 

Neni 12 

Themeluesi: 

- bën ndryshimet dhe plotësimet e aktit të themelimit; 

- jep pëlqimin për Statutin e Institucionit; 

- jep pëlqimin për Programin e punës dhe Planin financiar të Institucionit; 

- jep pëlqimin për Raportin e punës dhe Raportin financiar të Institucionit; 

- emëron dhe shkarkon Këshillin e Institucionit: 

- jep pëlqimin për Vendimin e Këshillit të Institucionit për zgjedhjen e drejtorit të Institucionit; 

- mbikëqyr punën e Institucionit; 

- vendos për ndryshimet statusore dhe ndërprerjen e punës së institucionit dhe 

- kryen edhe punë të tjera në kuadër të të drejtave dhe detyrave të Themeluesit. 

 

Neni 13 

Themeluesi ka obligim që rregullisht të sigurojë mjete për punën e institucionit, të paguajë pagat 

e punonjësve nëse institucioni nuk mund t'ishlyejë ato nga mjetet e veprimtarisë së rregullt në 

pajtim me nenin 7, dhe në lidhje me nenin 2 të Ligjit për pagat e të punësuarve në sektorin publik 

(“Fl. zyr. MZ”, nr. 16/16, 83/16, 21/17, 42/17, 12/18, 39/18, 42/18, 34/19, 130/21, 146/21 

dhe 92/22). 

Neni 14 

Institucioni ka detyrimin të kryejë veprimtarinë për të cilën është themeluar, të përdorë mjetet 

për punë sipas dedikimit dhe deri në fund të nëntorit të vitit aktual t'i paraqesë themeluesit 

Programin e punës dhe Planin financiar për vitin pasardhës, ndërsa deri në fund të marsit të vitit 

aktual t'ia dorëzojë Raportin për punën dhe Raportin financiar për vitin paraprak. 



 

VI  FINANCIMI 

Neni 15 

Institucioni i sigurohen mjetet për financim të veprimtarive nga: 

- mjetet e Buxhetit të Themeluesit; 

- të ardhurat vetanake; 

- donacionet, si dhe 

- burimet e tjera në përputhje me ligjin. 

 

Mjetet nga paragrafi 1 i këtij neni përfshijnë: mjetet për pagat dhe të ardhurat e tjera të 

punëtorëve, shpenzimet materiale, mirëmbajtjen dhe sigurimin e objekteve dhe pajisjeve dhe 

pajisjen tekniko-teknologjike për realizimin e aktiviteteve programore të IP Qendra për 

Kulturë. 

Mjetet nga paragrafi 2 do të realizohen nga kryerja e veprimtarive të veta, të cilat është e 

detyruar t'i përdorë për të mbuluar kostot e dala nga kryerja e punëve që kanë krijuar të ardhura 

dhe për përmirësimin e veprimtarisë së vet, që konsiderohet: investimi në hapësirë, pajisje dhe 

mjete të tjera të nevojshme për kryerjen e aktiviteteve, aftësimi profesional dhe trajnimi i 

punonjësve, përmirësimi i kushteve të punës, pjesëmarrja në projekte dhe aktivitete 

ndërkombëtare dhe promovimi mediatik. 

Neni 16 

Institucioni ka obligim që fondet e donacionit dhe ndihmave të tjera t'i përdorë në përputhje me 

dedikimin e përcaktuar nga donatori, përkatësisht dhënësi i ndihmës. 

Donacionet dhe ndihmat për të cilat nuk përcaktohet dedikimi përdoren për realizimin e 

aktiviteteve programore të Institucionit. 

VII  PASURIA 

Neni 17 

Pasuria e Institucionit është pasuri e Themeluesit, me kusht që Institucioni ka të drejtën e 

shfrytëzimit dhe përdorimit në përputhje me Ligjin për Pronën Shtetërore (“Fl. zyr. MZ”, nr. 

21/09 dhe 40/11). 

Komuna (Sekretariati kompetent) dhe Qendra për Kulturë janë të detyruar të mbajnë evidencë 

për pasurinë e Qendrës për Kulturë në përputhje me dispozitat. 

 

 

 

VIII  DISPOZITAT KALIMTARE DHE PËRFUNDIMTARE 

Neni 18 

IP "Qendra për kulturë – Ulqin“ merr përsipër të gjitha të drejtat, obligimet dhe punëtorët e 

Ndërmarrjes Publike "Qendra për Kulturë – Ulqin“ dhe vazhdon ta shfrytëzojë pronën që ka 

shfrytëzuar kjo Ndërmarrje Publike deri në hyrjen në fuqi të këtij vendimi. 



Neni 19 

Institucioni do të kryejë veprimtari bibliotekare dhe muzeale deri me ndarjen e tyre dhe 

organizimin e bibliotekës kombëtare dhe muzeut publik si institucione të pavarura. 

Neni 20 

Kryetari dhe anëtarët e Këshillit Drejtues të Ndërmarrjes Publike “Qendra për kulturë – Ulqin“ 
vazhdojnë punën deri me emërimin e Këshillit të ri në pajtim me këtë Vendim. 

Neni 21 

Drejtori aktual i Ndërmarrjes Publike “Qendra për Kulturë – Ulqin“ vazhdon të kryej detyrën e 

u.d. drejtorit deri me zgjedhjen e drejtorit të Institucionit Publik “Qendra për Kulturë – Ulqin“. 

Neni 22 

Këshilli Drejtues është i detyruar të sjellë Statutin e Institucionit dhe t'ia paraqesë për miratim 

Themeluesit jo më vonë se 30 ditë nga data e miratimit të këtij vendimi. 

Aktet e tjera do të harmonizohen me këtë Vendim pas hyrjes në fuqi të Statutit. 

Neni 23 

Me hyrjen në fuqi të këtij vendimi pushon të vlejë Vendimi për organizimin e Ndërmarrjes 

Publike “Qendra për Kulturë – Ulqin“ numër 01-153/92-7 i datës 11.02.1992. 

Neni 24 

Ky vendim hyn në fuqi në ditën e tetë nga dita e botimit në "Fletoren Zyrtare të Malit të Zi – 

dispozitat e Komunës". 

 
KUVENDI I KOMUNËS SË ULQINIT 

 
Numër 02-016/22-553-9                                           KRYETARI  
Ulqin, më 28.12.2022                                       Ardijan Mavriq 
 

 


